EAEko hezkuntza-sistemarako Il. hezkidetza-plana, berdintasunaren eta tratu onerako bidean (2019-2023)

GATAZKAK MODU BAKETSUAN ERALDATZEA, HEZKIDETZAKO BIZIKIDETZARAKO PROIEKTUEN BIDEZ. LEHEN HEZKUNTZA

IKASGELA TOKI SEGURUA DA

OGURE ONGIZATERAKO 10 AHOLKU

Enpatia gatazkak prebenitzeko eta ikasleen artean elkarbizitza eraikitzaile eta baketsua sortzeko
dugun tresna garrantzitsuenetako bat da. Besteak sentitzen duena jakitea funtsezkoa da
pertsona horri laguntzeko eta antzeko beste egoera batzuk saihesteko, dela guk geuk esandako
edo egindako zerbaitengatik, dela gurekin zerikusirik ez duen zerbaitengatik.

HELBURUA
e lkaskideekin enpatizatzea.
e |kasgelako ongizatean laguntzea.
® Errespetuz eta elkarrizketarako jarrera irekiaz parte hartzea.
e Jarrera enpatikoa agertzea.
GARAPENA
o
Jarduera honi ekin aurretik, komeni da ariketa egitea, giro lasaia lortzeko eta ikasleak era

horretako jardueretara ohitzeko.
Hasteko, ikasleei jardueraren helburuak azalduko dizkiegu

Enpatia lantzeko, lehenik eta behin orri batean eta banaka gaizki sentiarazi dituen egoera bat
idazteko eskatuko diegu ikasleei. Orrian ez dute izena idatzi behar, bakarrik egoera. Prest
daukatenean, ikasleek orriak tolestuko dituzte eta guk poltsa batean sartuta nahastu egingo
ditugu, bakoitzak zer idatzi duen jakin ez dadin.

Ondoren, borobilean jarriko ditugu ikasleak eta tolestutako orriak zabaldu eta bertan idatzi
dutena irakurriko dugu. Galdera hauek egingo dizkiegu:

® Zuen ustez, zer sentitzen du egoera honetan dagoen pertsona batek?
® Zer behar du?
e Nola lagundu diezaiokegu pertsona honi?

Helburua da ikasleek antzeko egoeretan erabiltzeko moduko tresnak bilatzea.

Erantzun guztiak apuntatuko ditugu, eta dekalogoan sartzeko 10 aukeratu. Horiek “Gure
ongizaterako dekalogoa” eranskinean jasoko ditugu eta gelan eskegiko dugu. Oso material
erabilgarria izan daiteke ikasgelan sortzen diren egoerak kudeatzen laguntzeko.

IRAUPENA

Jarduera ordubete luza daiteke, istorio kopuruaren eta istorio bakoitzari dedikatzen diogun
denboraren arabera.

BALIABIDEAK
® Gure ongizaterako dekalogoa.

GEHIAGO JAKITEKO

e Teatro de la convivencia. https://teatrodeconciencia.org/en-sus-zapatos/

